
fit feftin dés le mefme iour. Tout le monde eftant
afflemblé, ce forcier fe print a crier que les diables
venoient [158] pour l'emporter, mais qu’il ne les
craignoit point, feulement que tous chantaffent vne
certaine chanfon; tandis qu’on chantoit, en voila,
dit-il, deux qui s’aprochét, & ce que ie dis n’eft pas
vne imagination, mais vne verité, vn peu apres il dit
a ceux qui preparoient le feftin, retirez vous, les voicy
tous proches, & en mefme temps ils commencerent 2
parler, 2 luy reprocher plufieurs manquemens qu’il
auoit fait touchant les chofes qui luy auoient efté
ordonnées, & a dire qu’ils eftoient venus pour 1'em-
porter, en vn mot le feftin acheué, comme il voulut
fortir dehors, il rencontra ces demds qui luy dirent
T/ondacosiané, {ois maintenant en affeurance, nous ne
te fcaurions plus rien faire, te voila affocié auec nous,
il faut que tu viue dorefnauant comme nous, & que
nous te decouurions noftre mangé, qui n’eft autre
chofe que du boiiillon clair auec des fraifes. Ily
auoit bien de I'apparence de trouuer des fraifes au
mois de Januier; mais nos Sauuages en gardent de
feiches, ce fut 2 qui en mangeroit afin de n’eftre
point malade. Ils ordonner&t encore que ceux qui
voudroiét eftre deliurez tout & fait de la maladie,
pendiffent & I’entrée des portes de grandes faces, &
des figures d’hommes au deffus de leurs cabanes,
femblables a ces efpounantaux qu’on met en Frice
[159] dds les vergers pour chaffer les oyfeaux. Cela
fut bien toft executé, & en moins de deux fois
24. heures toutes les cabanes & Onnentifati, & des
lieux circonuoifins en furét prefque couuertes, tel
auoit 4. ou 6. de ces archers de paille pendus aux
perches de fon foyer, c’eftoient leurs idoles, & leur




